ԱՄՓՈՓԱԹԵՐԹ

 ««ԱԶԱՏ ՄԱՔՍԱՅԻՆ ԳՈՏԻ» ՄԱՔՍԱՅԻՆ ԸՆԹԱՑԱԿԱՐԳՈՎ ԿԱՄ «ԱԶԱՏ ՊԱՀԵՍՏ» ՄԱՔՍԱՅԻՆ ԸՆԹԱՑԱԿԱՐԳՈՎ ՁԵՎԱԿԵՐՊՎԱԾ ՕՏԱՐԵՐԿՐՅԱ ԱՊՐԱՆՔՆԵՐԻ ՕԳՏԱԳՈՐԾՄԱՄԲ ՊԱՏՐԱՍՏՎԱԾ (ՍՏԱՑՎԱԾ) ԱՊՐԱՆՔԸ ՈՐՊԵՍ ԵՎՐԱՍԻԱԿԱՆ ՏՆՏԵՍԱԿԱՆ ՄԻՈՒԹՅԱՆ ԱՊՐԱՆՔ ՃԱՆԱՉԵԼՈՒ ՎԵՐԱԲԵՐՅԱԼ ԵՎ «ԱԶԱՏ ՄԱՔՍԱՅԻՆ ԳՈՏԻ» ՄԱՔՍԱՅԻՆ ԸՆԹԱՑԱԿԱՐԳՈՎ ԿԱՄ «ԱԶԱՏ ՊԱՀԵՍՏ» ՄԱՔՍԱՅԻՆ ԸՆԹԱՑԱԿԱՐԳՈՎ ՁԵՎԱԿԵՐՊՎԱԾ ՕՏԱՐԵՐԿՐՅԱ ԱՊՐԱՆՔՆԵՐԻ ՕԳՏԱԳՈՐԾՄԱՄԲ ՊԱՏՐԱՍՏՎԱԾ (ՍՏԱՑՎԱԾ) ԱՊՐԱՆՔԸ ՈՐՊԵՍ ԵՎՐԱՍԻԱԿԱՆ ՏՆՏԵՍԱԿԱՆ ՄԻՈՒԹՅԱՆ ԱՊՐԱՆՔ ՉՀԱՆԴԻՍԱՑՈՂ ՃԱՆԱՉԵԼՈՒ ՎԵՐԱԲԵՐՅԱԼ ԵԶՐԱԿԱՑՈՒԹՅՈՒՆՆԵՐԻ ՁԵՎԻ, ԼՐԱՑՄԱՆ ԿԱՐԳԻ, ՏՐԱՄԱԴՐՄԱՆ ԵՎ ԿԻՐԱՌՄԱՆ ՄԱՍԻՆ» Հայաստանի Հանրապետության կառավարության որոշման նախագծի վերաբերյալ շահագրգիռ մարմինների 
առարկությունների և առաջարկությունների

	Առարկության, առաջարկության հեղինակը¸

Գրության ստացման ամսաթիվը, գրության համարը
	Առարկության. առաջարկության բովանդակությունը
	Եզրակացություն
	Կատարված փոփոխությունները

	1.
	ՀՀ ԿԱ պետական եկամուտների կոմիտե

2017-11-30, 06/3-2/50213-17

	Նախագիծը իրենից ներկայացնում է Մաքսային միության հանձնաժողովի 2010 թվականի օգոստոսի 17-ի թիվ 437 որոշման հայերեն թարգմանությունը՝ ազգային օրենսդրությամբ սահմանվող մի քանի առանձնահատկություններով:

Այդ կապակցությամբ հայտնում ենք, որ ԵՏՄ գործող իրավական ակտերը ՀՀ կառավարության որոշումներում տեղայնացնելու ժամանակ անհրաժեշտ է հաշվի առնել հետևյալ նկատառումները`

1) 2014 թվականի մայիսի 29-ի «Եվրասիական տնտեսական միության մասին» պայմանագրի (այսուհետ` Պայմանագիր) 32-րդ հոդվածի համաձայն` Եվրա​սիա​կան տնտեսական միությունում իրականացվում է միասնական մաքսային կարգավորում՝ Եվրա​ս​իական տնտեսական միության մաքսային օրենսգրքին և Միության իրավունքը կազմող՝ մաքսային իրավահարաբերությունները կարգավորող միջազգային պայմանագրերին ու ակտե​րին համապատասխան, ինչպես նաև Պայմանագրի դրույթներին համապատասխան: Պայմանագրի 1-ին հավելվածի 13-րդ կետի համաձայն` Եվրասիական տնտեսական հանձնաժողովն իր լիազորությունների շրջանակներում ընդունում է նորմատիվ իրավական բնույթի և անդամ պետությունների համար պարտադիր որոշումներ, կազմակերպչական ու կարգադրիչային բնույթի կարգադրություններ և ոչ պարտադիր բնույթի հանձնարարականներ։ Եվրասիական տնտեսական հանձնաժողովի որոշումներն ընդգրկվում են Եվրա​սիա​կան տնտեսական միության իրավունքի մեջ և ենթակա են անմիջական կիրառության անդամ պետությունների տարածքներում։   

2) 2014 թվականի հոկտեմբերի 10-ի «Հայաստանի Հանրապետության՝ «Եվրասիական տնտեսական միության մասին» 2014 թվականի մայիսի 29-ի պայմանագրին միանալու մասին» պայմանագրի 2-րդ հոդվածի համաձայն` նույն պայմանագիրն ուժի մեջ մտնելու ամսաթվից Եվրասիական տնտեսական միության մարմինների ակտերը, ինչպես նաև Եվրասիական տնտեսական բարձրագույն խորհրդի (Եվրասիական տնտեսական ընկերակցության միջպետական խորհրդի (Մաքսային միության բարձրագույն մարմնի)) որոշումները, Եվրասիական տնտեսական հանձնաժողովի (Մաքսային միության հանձնաժողովի) որոշումները, որոնք գործում են պայմանագիրն ուժի մեջ մտնելու ամսաթվից, ենթակա են կիրառման Հայաստանի Հանրապետության տարածքում` հաշվի առնելով նշյալ պայմանագրի 3-րդ հավելվածով սահմանված դրույթները:

3)  Վերազգային կարգավորումներ սահմանող իրավական ակտերով, մասնավորապես` Մաքսային միության մաքսային օրենսգրքով, նախատեսված է, որ մի շարք ընթա​ցա​կարգային մասնակի դրույթներ ենթակա են կարգավորման Եվրասիական տնտե​սա​կան միության անդամ պետությունների ազգային օրենսդրությամբ, հետևաբար,  բոլոր այն դեպքերում, երբ որոշակի կար​գա​վո​րումների սահմանումը միջազգային պայմանագրերով վերապահված է Եվրասիական տնտե​սական հանձնաժողովին և ազգային մակարդակով նոր իրավական ակտերի ընդունման իրա​վասություն վերապահված չէ, այդպիսի իրավական ակտերի ընդունման անհրաժեշտությունը ազգային մակարդակով, ըստ էության, բացակայում է:

Հաշվի առնելով վերոգրյալը` հայտնում ենք, որ որպես մաքսային իրավահարաբերությունները կարգավորող ակտերի տեղայ​նաց​ման խնդրի լուծման այլընտրան​քային տար​բե​րակ նպատակահարմար ենք համարում քննարկել ԵՏՀ ակտերի պաշտո​նա​կան թարգմանությունների հրապարակման հնարավորությունը: 

	Ընդունվել է ի գիտություն։
	Ընդհանուր առմամաբ կիսելով ՀՀ ԿԱ ՊԵԿ դիրքորոշումը՝ հայտնում ենք, որ Մաքսային միության հանձնաժողովի 2010 թվականի օգոստոսի 17-ի թիվ 437 որոշման հայերեն թարգմանությունը, ինչպես նաև որոշմամբ ՀՀ ազգային օրենսդրությամբ սահմանվող մի քանի դրույթներ պարունակող ՀՀ կառավարության համապատասխան որոշման նախագիծ ներկայացվել է ՀՀ կառավարության աշխատակազմ, որից հետո ստացվել է ՀՀ վարչապետի հանձնարարական նախագիծը լրամշակել՝ հիմք ընդունելով, որ Մաքսային Միության հանձնաժողովի որոշումները ՀՀ օրենսդրության մաս չեն կազմում և չեն կարող ՀՀ կառավարության որոշումներում հղում կատարվել դրանց:

	2.
	ՀՀ ֆինանսների նախարարություն

2017-11-29, 02/2-1/21819-17
	Հաշվի առնելով այն հանգամանքը, որ Նախագծի ընդունումը անհրաժեշտ է Մաք​սա​յին միության հանձնաժողովի 2010 թվականի օգոստոսի 17-ի թիվ 437 որոշումը Հայաս​տանի Հանրապետությունում տեղայնացնելու և դրա դրույթների կիրարկումը ապա​հո​վելու համար, առաջարկում ենք նախագծի 3-րդ և 4-րդ հավելվածներով հաս​տատ​վող կարգերում «Եվրասիական տնտեսական միության անդամ պետության (կենտրո​նա​կան, վերադաս) մաք​սային մարմին» և «Եվրասիական տնտեսական միության անդամ պետութ​յան լիազոր մարմին» բառերը և դրանց հոլովաձևերը փոխարինել համա​պա​տաս​խա​նաբար «Հայաս​տանի Հանրապետության (կենտրոնական, վերադաս) մաք​սային մար​մին» և «Հայաս​տանի Հանրապետության լիազոր մարմին» բառերով և համապա​տաս​խան հոլո​վաձևերով:

Միաժամանակ, առաջարկում ենք Նախագծի առաջին պարբերության «կետի» բառը փոխարինել «մասի» բառով` համապատասխանեցնելով «Իրավական ակտերի մասին» ՀՀ օրենքի պահանջներին: 


	Ընդունվել է։
	Կատարվել են համապատասխան փոփոխություններ։

	3.
	ՀՀ միջազգային տնտեսական ինտեգրման և բարեփոխումների նախարարություն

2017-11-23, 3662-17
	Դիտողություններ և առաջարկություններ չկան:
	
	

	4.
	ՀՀ առևտրաարդյունաբերական պալատ

2017-12-05, 01-01/420
	Դիտողություններ և առաջարկություններ չկան:
	
	

	5.
	ՀՀ արդարադատության նախարարություն
2017-12-22, 02/14/23122-17
	Նախագծի 3-րդ կետում «Հայաստանի Հանրապետության առևտրաարդյունաբերական պալատին՝» բառերից առաջ անհրաժեշտ է լրացնել «Առաջարկել՝» բառը՝ նկատի ունենալով, որ Հայաստանի Հանրապետության Նախագահի 2007 թվականի հուլիսի 18-ի թիվ ՆՀ-174-Ն հրամանագրի դրույթների համաձայն  ՀՀ կառավարության կողմից առևտրաարդյունաբերական պալատին հանձնարարական չի տրվում:

	Ընդունվել է։
	Կատարվել են համապատասխան փոփոխություններ։

ՏՆՏԵՍԱԿԱՆ ԶԱՐԳԱՑՄԱՆ ԵՎ                                                                                                         ՍՈՒՐԵՆ ԿԱՐԱՅԱՆ                                                                               

ՆԵՐԴՐՈՒՄՆԵՐԻ ՆԱԽԱՐԱՐ                                                                                   

